Segunda Carta Del
Apostol San Pablo a

Timoteo

Timoteo qui Pablo quénénina

1 1Pablo, naa Jesucristo yonati tsi xo naa quénéhaina. Di6s éa
raani quiha jahué Chani chitahéhuati ibo iti. Jahué Jesucristo

qui nohiria bo pi chitimino tsi jato bésomapaoxéqui ra. Ja tsi xo

noho chani. 2Naa carta mi qui raaquia, Timoted, noho baqué

yoi caté. Noba Jahépa Dios, noba Ibo Jesucristo, tihi caba mia

shomahuano. Mia ja ranihuacano.

Jesucristo Chani yoahaina

3Barihani, baquicha, tihi cat6 tsi béhoxpama tsi Dios qui
“Gracias” iquia mia quéshpi na. Jabi shina jia ca yahi tsi naa
Dios-diosria bax yonocoquia, naa noba naboréquébo ini jascaria.
Dios ranihuacatsai ca éa xo naa. 4Jasca, bého yaxo tsi mia
shina-shinaquia, mi qui cacasqui na. 5Jia tsi xo toa Dios qui mi
chitimihaina iquia, naa mi €éhuati Loida, mi ihua Eunice, tihi cabo
chitimini jascaria. Tihi tsi xo toa € shina-shinahaina.

6Dios bax yonocoti tiisi jaya xo mia iquia. Toa tiisi Dios mi qui
ani quiha mi noh6 méqué é jananiqué no. Toa tiisi chamahuahué
iquia ja nocayamano iquish na. 7 Jia tsi xo toa Diés noqui acaina.
Chamaxéni ca shinana, noiti shinana, nohiria bo réquéniniti
shinana, tihi cabo noqui aqui quiha, raquéxéni ca shina ja

591 2 Timoteo 1, 2

nomari. 8Ja iqui tsi bérabiyamana Dios Chani yoahi na. Jasca, &
qui bérabiyamana, naa preso qui nanéhacanish cato. Jabi Dios
Chani pi yoaqui tsi ténéxéqui mia ri, naa € téné-ténéhai jascaria.
Tocapijano tsi mia chamahuaxéhi quiha Dios. 9Anomaria tsi

x0 toa no bax Dids anina iquia. Noqui ja xabahamaniqué ra.
Xabahamaxo tsi noqui ja quénaniqué jahué yonoco méstéxéni ca
ati. Noqui, naa méquéya ca noitiria cabo ja quénani quiha jahué
yonoco ati. Shoma xo noa. Mai néhohuanox pari tsi quiha Di6s
noqui shomahuaniqué jahué Jesucristo ini caté no. 10Siri tsi Dids
acasni ca no cahéyamaniqué. Jama, jaboqui Jesucristo joni catd
tsi jahué planes cahéqui noa ra. Joxo tsi quiha résoti chama ja
quéyoni quiha. Jasca, jahué Chani jia ca qui no chitimihai cat6 tsi
noqui béso-bésopaomahi quiha. Tihi ca tsi xo toa no cahéhaina
jaboqui. 11 Jasca, éa Di6s biniqué ra, jahué Chani jia ca € yoano. Ja
iqui tsi jahué Chani chitahéhuati ibo, carayanabo tiisimati ibo, tihi
ca €a xo naa ra. 12Jabi anomaria tsi xo toa € ténéhaina naa Chani
iqui na. Jama, toa Chani qui bérabiyamahai ca éa xo naa. Jari
yoacasquia ra, jahué réso qui €éa ja otoxéhai quéshpi na. E noh6
bésoxéhi quiha iquia.

13Mia € tiisimani ca jahué bo mi shina-bénoyamano. Jesucristo
yoba mi chahahuayoino. 14Quiniaxéhué. Anomaria tsi xo toa Dids
mi qui ani ca tiisi. Toa tiisi 6 mi bésono ra, mi noh6 ca bésohai ca
Espiritu Sant6 no. Tihi ca tsi iquia mia yobahi na.

15 Jabi Asia mai ca chahahuacanaibd €a jisbérianiqué pé, & qui bérabiqui na.
Jisbériani quiha Figelo, Hermégenes ri. Ja acani ca cahéqui mia tia. 16Jama, &
qui bérabiyamaniqué Onesiforo ra, presd tsi € nori iqui na. Huéstima tsi éa ja
shinani quiha éa ranihuaxéna. Jahué xob6 cabo Ibob4 shomahuano. 17Roma
yaca qui cahéxo tsi quiha méri tsi éa ja méra-méraniqué. Mérahax € qui ja
shishoni quiha. 18Jaroha ca bari tsi toa joni Di6s shomahuano ra. Jasca, Efeso
xo tsi éa ja mébini quiha. Tihi ca tsi cahéqui mia iquia.

Jesucristo soldado jiaxéni cato

1]Jisa, noho baqué, Timoteé. Mia chamahuati métsa xo
Jesucristo ra. Jahd tsi mi chamano. 2Nicaparihué. Jia
tsi nohiria bo bésojo xo tsi € tiisimani ca jahué bo téqué
mi nicaniqué iquia. Jaboqui tihi ca jahué bo Dios bax
yonococascanaibo qui mi méano, nohiria huétsa bo ja tiisimacano
iquish na jato ri.

3Jasca, Ibo bax ténécanaibo yaxo tsi mi ténéno mia ri, Jesucristo
soldado iquiria. 4¢Jabi jahué comandante ranihuacasyamahi ni
soldado? Ja iqui tsi jaméri ca yonoco biyamahi quiha, soldado
ja nori iqui na. 5Toca xo deporte i-ihai ca ri. Deporte yoba
bo pi nicayamaqui tsi ¢jénahuaria xo raca premio ja bébona?
6 Jasca, huai ca yonocohai ca ri. Jia tsi copihacaxéhi quiha toa
huai ca yonocoxéni cato iquia. 7 Tihi ca jahué bo mi shinano.
Shinapimihuano tsi mia mébix€hi quiha Dios jatiroha ca mi
cahéyoino iquish na.

8Jabi naa Chani jia ca mi shina-bénoyamano, naa é yoahai cato:
Résonish cabo quima Jesucristo térohacaniqué iquia. Jaboqui
béso xo ra. Jasca, chama David chahitaxocobo ja ini quiha. 9Jabi
naa Chani tahéhax tsi preso qui € nanéhacaniqué, naa yoixéniria
cabo jascaria. Ea ti tsi xo toa méchiché cato, néxahacatimaxéni
Dios Chani nori. 10Japi naa Chani qui Diés bini cabo chitimino tsi
jénima tsi xo toa preso xo tsi é ténéhaina iquia. E qui jiaria tsi xo
toa Jesucrist6 jato xabahamahaina iquia. Jahué i-ipaohai ca oqué
xaténacaxécani quiha jato ri. 11Chahahuahacaxéti xo naa chani:

Ja béta pi noba noma jabi qui résohi tsi ja béta bésoxéqui noa.
12 Ténépiqui tsi ja béta xo tsi yonaxéqui noa.
Jasca, ja pasomaha pi no chanino tsi noqui pasomaha
chanixéqui.
13 Jama, janyama pi no cano tsi jari noqui noixéqui, jahué yora
xaté no nori iqui na.

Tihi tsi ii quiha naa Chani jia cato.

Dios bax yonocoxéni cato

14Tihi ca jahué bo mi nicamano, Timoted. “Anoma tsi xo toa
mahitsa ca chani tahéhax iquinahaina” i nohiria bo qui na Dios
jané no. Ja tocatima ca xo. Toca ca chanf tsi yoshihuahacahi
quiha pé nicacanaibo roha. 15Jasca, yonocopama tsi mi aria-
ariano mi qui Dios ranino iquish na. Yonati jiaxéni ca mi iti xo,
naa jahué yonoco qui bérabiyamahai cato. Jasca, jabija ca Chani
cahériaxo tsi mi tiisimati xo. 16 Jasca, mahitsa ca yoyoxéni ca chani
quimahué. Dios quinia quima noqui mépihi quiha toca ca chani
ra. 17Microbios pacanahai jascaria tsi xo toa ja tiisimacanaina.
Anoma quiha. Toca xo Himeneo, Fileto, tihi cabo. 18Jabija ca
quinia quima ja casocani quiha, “Térohacani quiha résonish cabo”

iquiina. Ja yoacani ca iqui tsi huésti huésti ca chahahuacanaibo
yoshihuahacani quiha ré. 19Jama, mohitimaxéni tsi xo Dios Chani
ra, naa maxax chahitaxéni jascaria. Ja cacha jahué xobo ahi quiha
Dios. Toa 6 tsi quénéhacani quiha jahué chani ra. “Jahué-na bo
cahéqui Dios” ii quiha. Jasca, “Yoi ca quima casoxéti xo toa “Ibobé-
na xo éa” iqui cabo téqué.

20Jatsi nicapa. Rico cato xob6 tsi xo huéstima ca jaméri ca plato
bo. Huésti huésti ca tsi xo toa oro, plata, tihi caba tsi acacahax
cabo. Huétsa tsi xo toa jihui, matsaca, tihi caba acacanish cabo.
Fiesta bari no tsi toa plato copixéni cabo tsécahi quiha ibo. Bari
huétsa no tsi copiriama cabo tsécahi quiha. 21Jabi toa plato
copixéniria cabo jascariaxéhi quiha toa yoi ca jahué bo quima
casohai cato. Jato bixéhi quiha Ibo ra jahué oquéria ca yonoco ati.

22 Jasca, shinapayo ba jocha bo quima basihué. Basixo
tsi méstéxéni ca jabi, Dios qui chitimihaina, noihaina,
rabénabéquihaina, tihi ca jahué bo chahahuana. Toca ca jabi mi
jayaxéti xo iquia Ibo qui parayamahai ca aracanaibo ya. 23Jasca,
yoyoxéni ca jahué bo pi nohiria chanino tsi jato basihué. Toca ca
chani tahéhax tsi caxacaqui nohiria pé, joi méracatsi na. 24Joi
mérayamaxéti xo toa Iboba yonati, ishima tsi nohiria bo mébihai
ca ja nori. Jasca, yosanatimaxéni ca Dios Chani tiisimati ibo ja
iti xo, naa Iboba yonati cato. 25Jahué chani nicacasyamacanaibo
yobapama tsi ishima tsi jato yobati ja cahéxéti xo. Tsayahué. Toca
ca nohiria ba shina Dids rarinamamitsa ra, jabija ca ja cahéyoicano
iquish na. 26 Yoshini jocha ca trampa pi paxaqui tsi jabija ca quinia
banahuatéqué-caxécani quiha iquia. Anoma tsi xo toa jato qui
tsamihax ca Yoshini ra. Toca ca nohiria tsi xo toa Yoshini shina
acaina ré.

Xaba réso

3 1Jaha bésohué. Anomariaxéhi quiha xaba réso iquia. 2Toatiya
tsi tobixéhi quiha huashicoxéni ca paratd-naxéni ca nohiria

bo. Tobixéhi quiha jamé shinamisxéni ca Dios pasomaha cabo

ri. Jato nabo qui nicayamacaxécani quiha pé. Ranitimaxéni

ca yoiria ca jabi jaya cabo tsi xo naa ra. 3Jasca, tobixéhi quiha

noitimaxéni cabo, shinacaxa cabo. Tobixéhi quiha roamisxéniria

ca caxaxéni cabo. Jato qui yoixéhi quiha toa jia cato. 4Jato rabéti

bo quima casocaxécani quiha pé. Shina itsis jaya cabo tsi xo naa

bo iquia. Jamé shinamisxéniria ca xo. Dios quinia quima casoxo tsi
jaha ja quéécanai ca roha acani quiha pé. 5Tsayahué. Iglesia qui
bocaxécani quiha pé, Dios chama méquéya cabo jaca nori. Néca
ca nohiria bo quima basihué iquia. 6Néca ca nohiria tsi xo toa
nohiria ba xobo qui jicocascanaina jato yoba yoi ca nicamaxéna.
Jicoxo tsi tod ca jocha ihué ca papihai ca yoxa bo, naa yoyoxéni
cabo paracani quiha pé. Yoba paxa ca 6 quéémisxéniria ca yoxa
bo tsi xo naa. 7Jahuécara paxa ca jabicascani quiha, jabija ca
cahétimaxéniria cabo jaca nori. 8Dios jabija ca Chani pasomaha
tsi xo néca ca tiisimacanaibo. Moisés yamaba chani pasomaha
inish ca Janes, Jambres, tihi cabo jascaria ca xo. Yoiria tsi xo

toa ja shinacanaina iquia. Cristo yoba quima ja casocani quiha.
Mahitsa tsi xo toa ja qui ja chitimicanaina iquia. 9Jaha bésopa.
Jatiti basima tsi xo toa ja tocacanaina. Bérohuahacaxéhi quiha ja
yoyocanaina iquia, naa Janes, Jambres, tihi caba yoyo nohiria ba
jisni jascaria.

Pablo jaroha ca yoba Timoteo qui

10Toca ca nohiria € nomari ca cahéqui mia iquia, noho jabi
yoi ca mi jisni iqui na. E acatsaina, Ibo qui € chitimihaina, &
yosanayamahaina, € noihaina, é ténéhaina, 11€ rashahacahaina,
tihi cabo mi jisniqué. ¢Antioquia, Iconio, Listra, tihi ca yacata
X0 tsi nohiria b4 éa acasyamayamani? Tihi cabo quima Iboba €a
tsécaniqué ra. 12Jaha bésopa. Ténémahacaxéhi quiha Jesucristo
yoba banahuacascanaibo téqué iquia. 13Jasca, oquénaxéhi quiha
yoixéni caba jocha. Huétsa bo parapama tsi parahacacaxécani
quiha jato ri.

14 Jama, mi tiisimani ca quinia 6 tsi mi rétsano. Jabija ca quinia
ja nori ca cahéqui mia, éa, naa mia tiisimanish ca mi cahéyoihai
iqui na. 15Jasca, Quénéhacanish cabo mi tiisimahacaniqué,
xocobo mi initiya rohari. Dios Chani tsi xo toa tiisi-tiisiria ca
mia amahaina. Di6és noqui xabahamati quinia qui noqui mépihai
ca tsi xo naa, Jesucristo qui no chitimiqué no. 16 Jatiroha ca
Quénéhacanish cabo tsi xo toa Dios Chani yoi cato. Espiritu Santo
chama tsi noqui ja acacani quiha. Jatsi Dios Chani tsi jabija ca
tiisimati métsa xo noa. Jahué Chani tsi yoi ca yoba bérohuati
métsa xo noa. Jasca quinia jia caté tsi noqui mépihi quiha, jabi jia
ca no jayano. Jia tsi noqui yobahi quiha jahué Chani, mésté inono.

17Toa quinia tsi rohahuahacaqui noa Dios bax yonocoti. Jaquiréqué

jahuécara ca yonoco jia ca téqué aapi xo.

4 1Dios bésojo xo tsi jatsi Jesucristo, naa bésoyama cabo, béso
cabo, tihi cabo copihi joxéhai ca Chama-chamaria bésojo xo

tsi Dios Chani yoahué iquia. 2Jatiroha ca xabaci tsi jahué Chani mi

yoano iquia. Xaba jia cato, xaba yoi cato, tihi cab4 tsi mi yoaxéti xo.

Ja nicacascanai cat6 tsi Dios Chani yoahué. Yoaxo Iboba quinia qui

jato mi mépino. Yoaxo jochacanaibo mi yobano. Chahahuacanaibo

mi chamahuano. Yosanaxoma tsi mi tiisimano. Tihi ca tsi mi ati

xo Dios Chani yoaqui na. 3Jaha bésopa. Tséquéxéhi quiha toa

jabija ca Chani nohiria ba nicacasyamahai ca xabaca ré. Toatiya

tsi jato ranihuati chani 6 quéécaxécani quiha pé. Jaha quééqui tsi

tihiria ca tiisimacanaibo catiacaxécani quiha jato chani nicaxéna.

4Dios jabija ca Chani quima casoxo tsi anoma ca jato mahitsa ca

chani chahahuacaxécaqui. 5Jaha quiniaxéhué, quinia jia ca bixéna.

Nohiria b4 pi mia yosino tsi mi raquéyamano. Dios Chani yoapama

tsi Ibo qui nohiria bo mi bébono. Tihi ca yonoco mi jatihuano, mi

yonoco ja nori iqui na.

6Néca tsi mia yobaquia résoti basima € nori quéshpi na.

Mana nai qui capaima xo €a iquia. 7Naama tsi xo toa Ibo bax

é nianahaina. Jatiqué noho yonoco ja bax na. Jasca, jari coshi

tsi xo toa ja qui € chitimihaina. 8Tihi cabo quéshpi tsi premio 6

pasoquia Ibo johai ca bari no. Toa bari tsi € qui toa premio axéhi

quiha Ibo, naa noqui Copiti Ibo méstéxéni cato. Jasca, toa bari tsi

copihacaxéhi quiha jaha pasocanaibo ri.

Jaroha ca yoba

9Jénimapino tsi méri tsi € qui mi jono. 10Ea jisbérianiqué
Demas ré. Mai ca jahué mishni bo noihi tsi Tesal6nica qui jahari ja
caniqué. Jatsi Galacia mai qui Crescente caniqué. Jatsi Dalmacia
mai qui Tito caniqué. 11 Jaboqui € béta xo Lucas roha. Joopiqui
tsi Marcos néri mi béno, éa mébiti métsa ja nori iqui na. 12Jasca,
yama xo Tiquico. Efeso qui € raani quiha. 13Joqui tsi noho saco
mi béno. Troés tsi é jisbériani quiha, Carpo xob6 no. Jasca, toa xo
noho libro bo, noho papi bo. Tihi cabo ri mi béyono.

14 Alejandro qui quiniaxéhué, naa metal méquixéni cato. Ea
yosixéni ja ini quiha. Ja ani quéshpi tsi copixéhi quiha Ibo ra. 15Toa
joni qui quiniaxéhué noba chani qui caxaxéniria ja ini quéshpi na.

16 Jariapari ca xabacé tsi chama bo bésojé tsi € chaniqué tsi
yama ini quiha toa €a mébicatsai cato ré, naa € béta niicatsai
cato. Jabayocaniqué jato téqué. Ibobéa jato copiyamano iquia.

17 Jama, €a tapai nii ini quiha Ibo yoi. Ea ja chamahuani quiha,
raquéxoma tsi carayanabo qui jahué Chani é yoano iquish na.

Ja nicayocani quiha. Ibo iqui tsi cama qui € niahacayamaniqué
ra. 18Raquéyamahai ca €a xo naa. Jatiroha ca yoi ca quima éa
meébixéhi quiha Ibo iquia. Mébixo tsi jia tsi jahué mana ca otohai
ca qui éa boxéhi quiha. Ja qui oqué i-ipaoxéti xo iquia. Iqué.
Amén.

Joihuahaina

19Prisca, Aquila, Onesiforé-na bo, tihi cabo joihuaquia.
20Yama tsi xo Erasto néa no. Corint6 tsi € jisbériani quiha.
Jasca, yama xo Tréfimo ri. Mileto ja chiténi quiha iquihi na.
21 Jénimapino tsi néri mi jono matsitiya jonox pari no. Jasca, mia
joihuahi quiha Eubulo, Pudente, Lino, Claudia, néé ca huétsa bo
téqueé.

22Mi béta Ibo Jesucristo ino. Mato téqué Diés shomahuano. Iqué.
Amén.

